
Jaaka karolo ya maitlamo a rona mo baaging ba rona le ka tirisanommogo le Ofisi ya Kgaolo 

ya Sedika sa Ramotshere Moiloa ya Lefapha la Thuto, re tshegeditse go ntšhwafadiwa ga 

mafaratlhatlha a Sekolo se Segolo sa Maruapula le go tlamela ka motšhini wa go gatisa, 

go tlamela ka tikologo e e siametseng go ithuta go barutabana le baithuti.

Thuso eno e ne e akaretsa go baakanya mafaratlhatlha, go akaretsa diphaepe tsa metsi 

le tsa kgelelo ya metsi, go baakanya megala ya motlakase, go baakanya ditshipi tsa 

(dikgoro le matlhabaphefo), dibatlelara, diphaliseiti go baakanya siling le go penta, go 

dira galase, go tsenya dithaele le go didiriswa tse di dirilweng ka tshipi.  

TOKAFATSO LE TSOSOLOSO YA MAFARATLHATLHA
KWA SEKOLONG SE SEGOLO SA MARUAPULA

BAŠWA BA NNA LE SEABE 
MO KHOSONG YA GO 

KATISA BOLOTLOA 

Ka tirisanommogo le Mokgatlho wa 

Bolotloa wa Ramotshere Moiloa, re ne ra 

nna le motlotlo wa go tshwara thutano 

ya go katisa bolotloa ya go ipaakanyetsa 

maemo 1 le kgaisano jaaka karolo 

ya lenaneo la rona la tlhabololo ya 

metshameko.

Ditlhopha tsa bolotloa tse di neng di na 

le seabe di ne tsa newa dibebe le dibolo, 

mme bakatisi le bone ba ne ba amogela 

dibolo. Thutano e ne ya neela bakatisi le 

batshameki sebaka sa go supa bokgoni 

jwa bone, go oketsa maikutlo a go 

gaisana mo kgaisanong.

LEFELO LA BOTSHABELO LA SELEGAE LE AMOGELA 
DIDIRISWA TSE DI TLHOKEGANG THATA

Re ne ra dirisana mmogo le Lefapha la Tlhabololo ya Loago go thusa Tikwatikwe 

ya Baagi ya Legae La Bana ka didirisiwa tse di dirang, tse di akaretsang setofo sa 

motlakase sa go apaya, setsidifatsi, ditilo tsa ofisi, ditafole tsa ofisi, dikhabinete tsa 

ofisi, dikhomphiuta tsa laptop le di-tablet.

Lefelo leno le tsamaisa lenaneo le le 

diretsweng go tsosolosa bana ba ba bokoa, 

go ba naya tikologo e e botoka le e e ba 

tlhokomelang. Ga ba tsepamise mogopolo 

fela mo go direng sentle mo setšhabeng 

mme gape le mo boitekanelong jwa mo 

sekolong, ba lemoga botlhokwa jwa thuto 

mo go maatlafatseng bana bano. 

